
APROVEITAMENTO DE SOTOBOSQUE

Debemos escoller a época na que se producen aqueles elementos do sotobosque
obxecto do noso interese: urceiras, xesteiras, etc. Unha vez determinada a época axeitada
é preciso diferenzar visualmente as especies obxecto de interese das restantes, así como
comprobar que o seu tamaño é o adecuado para a súa extracción; en caso contrario debe-
mos esperar ata que alcancen o tamaño óptimo. A continuación realízase a corta das espe-
cies de aproveitamento, distribuíndoas en montóns polo monte. En función das caracterís-
ticas físicas das parcelas a extracción do monte poderase realizar por medios mecanizados
ou manuais. A produción transpórtase ata a zona de almacenamento, onde é sometida a
unha serie de operacións previas, compactación, secado, ensilado, para a súa mellor con-
servación antes do uso.

6.1.6. CLASIFICACIÓN DA POBOACIÓN POR COLECTIVOS

Debido á incorporación de novas técnicas e tecnoloxías nas empresas do sector
forestal en España, introducíronse determinadas aptitudes, actitudes e actividades nos
traballadores que abriron un desaxuste cos perfís profesionais ofertados para eles e os
colectivos que os integran.

A poboación obxecto da investigación foron os traballadores do sector forestal en
España, inmersos nunha sociedade, unha cultura de empresa e unha estrutura económica
que van determinar os seus comportamentos e condutas no traballo, cunha implicación do
medio industrial importantísima.

Unha consecuencia lóxica disto é o estudo da poboación de traballadores desde a
perspectiva demográfica e de descrición das súas características. Faise imperante coñecer
os traballadores, coas súas capacidades técnicas, organizativas, de interacción co medio e
de resposta a imprevistos, detectar as súas carencias e propor situacións laborais e for-
mativas.

Agora ben, o universo da poboación non obedece á mesma casuística do desaxus-
te. Por tal motivo, na investigación clasificaranse estes por colectivos significativos aten-
dendo á súa problemática laboral.

Para a determinación do número de enquisas que se ían realizar para a recollida de
información sobre cada ocupación no posto de traballo, tomáronse en consideración as
referencias sobre o número de traballadores do sector forestal en España, que se recolle
no estudo de Price Waterhouse &  Coopers e se cifra nuns 70.000 traballadores.

Partindo desa cifra e baseándose nunha distribución normal (Arkin & Colton) para a
determinación do tamaño mostral e do erro de mostraxe, obtense que para unha poboación
de 70.000 persoas, cun nivel de confianza do 95% e unha marxe de erro do 5%, a mostra
debería constar de 383 elementos.

Unha vez obtido o tamaño mostral, procedeuse en primeiro lugar á súa distribución
por actividade e contorno xeográfico (por Comunidade Autónoma), en función do número
de traballadores estimados por CC.AA. e actividade, debendo quedar moi claro que a dita
estimación unicamente ten por obxectivo servir de referencia para o repartimento de enqui-
sas, sen ningunha outra pretensión, posto que a maioría son datos sen posibilidade de con-
traste estatístico.

A partir desa distribución do número total de enquisas, procedeuse ao seu reparti-
mento final por ocupación e rexión. O resultado é unha mostraxe aleatoria simple, estrati-
ficada por ocupación e Comunidade Autónoma, coa configuración que se detalla a conti-
nuación:

Partindo desta mostra por ocupación e Comunidade Autónoma, realizáronse as
enquisas necesarias para elaborar o perfil das ocupacións do sector forestal español. 

A partir delas elaboráronse táboas e gráficas nas cales representamos as caracte-
rísticas máis destacadas do sector, como poden ser:

. Traballadores por sexo e por Comunidade Autónoma.

. Traballadores por sexo e ocupación.

. Traballadores por nivel de ocupación.

. Traballadores por nivel de estudos e Comunidade Autónoma.

. Traballadores por nivel de estudos e ocupación.

. Traballadores por antigüidade no posto e ocupación.

. Traballadores por antigüidade na empresa e ocupación.

. Clasificación das ocupacións segundo o seu nivel de toma de decisións.

. Clasificación das ocupacións segundo o seu contorno laboral.

. Clasificación das ocupacións segundo o seu período de contratación.

. Clasificación das ocupacións segundo a súa xornada laboral.

. Clasificación das ocupacións segundo o seu tipo de contrato.

.. 66..11..66..11.. TRABALLADORES POR SEXO E POR COMUNIDADE AUTÓNOMA

Segundo podemos observar na gráfica, a presenza de mulleres no sector é de 23
fronte a 360 de representación masculina.

.. 66..11..66..22.. TRABALLADORES POR SEXO E OCUPACIÓN

A ocupación con maior representación de mulleres é a de emisorista, seguida polas
de traballador forestal, apicultor, viveirista e vixilante de posto fixo. Na táboa seguinte
reflíctense os valores obtidos na mostra realizada.

.. 66..11..66..33.. TRABALLADORES POR NIVEL DE OCUPACIÓN

Das posibles opcións contempladas (directivo, mando intermedio, persoal técnico,
operario e auxiliar/axudante) realizouse a seguinte táboa por porcentaxes e marcáronse os
valores máximos de cada ocupación.

.. 66..11..66..44.. TRABALLADORES POR NIVEL DE ESTUDOS E 
COMUNIDADE AUTÓNOMA

Das posibles opcións contempladas (BUP, CERTIF. ESCOLARIDADE, COU, EXB,
FPI, FPII, SEN ESTUDOS, TIT. MEDIA, TIT. SUPERIOR), realizouse a seguinte táboa por
porcentaxes e tamén se marcaron os máximos de cada ocupación por Comunidade
Autónoma.

.. 66..11..66..55.. TRABALLADORES POR NIVEL DE ESTUDOS E OCUPACIÓN

Das posibles opcións contempladas (BUP, CERTIF. ESCOLARIDADE, COU, EXB,
FPI, FPII, SEN ESTUDOS, TIT. MEDIA, TIT. SUPERIOR), realizouse a seguinte táboa por
porcentaxes e tamén se marcaron os máximos de cada ocupación.

.. 66..11..66..66.. TRABALLADORES POLA SÚA ANTIGÜIDADE NO POSTO 
POR OCUPACIÓN

Estipulouse un período de clasificación de menos de 12 meses, máis de 12 meses
e menos de 60 e, por último, máis de 60 meses, co fin de igualar criterios. Observamos que
o máximo se atopa nas ocupacións de vixilante de espazos naturais e corticeiro, o que indi-
ca que presentan unha estabilidade no seu desenvolvemento.

.. 66..11..66..77.. TRABALLADORES POR ANTIGÜIDADE NA EMPRESA 
POR OCUPACIÓN

Estipulouse un período de clasificación de menos de 12 meses, máis de 12 meses
e menos de 60 e, por último, máis de 60 meses, co fin de igualar criterios e poder realizar
comparacións con posto-empresa (punto anterior). Observamos que o máximo se atopa en
vixilante de espazos naturais e corticeiro, ao igual que na gráfica anterior.

.. 66..11..66..88.. CLASIFICACIÓN DAS OCUPACIÓNS SEGUNDO O SEU NIVEL 
DE TOMA DE DECISIÓNS

Na seguinte táboa queda recollido o índice de toma de decisións por parte do tra-
ballador nos aspectos de: proceso/procedementos, maquinaria/ferramenta, organización
do traballo.

.. 66..11..66..99.. CLASIFICACIÓN DAS OCUPACIÓNS SEGUNDO O 
SEU CONTORNO LABORAL

Relacións e xerarquía das ocupacións do sector forestal.

.. 66..11..66..1100.. CLASIFICACIÓN DAS OCUPACIÓNS SEGUNDO O 
SEU PERÍODO DE CONTRATACIÓN

.. 66..11..66..1111.. CLASIFICACIÓN DAS OCUPACIÓNS SEGUNDO A SÚA 
XORNADA DE TRABALLO

.. 66..11..66..1122.. CLASIFICACIÓN DAS OCUPACIÓNS SEGUNDO O SEU 
TIPO DE CONTRATO

6.2.
SEGUNDO NIVEL DE ANÁLISE

Dos tres niveis que compoñen o desenvolvemento do estudo, é neste no que se
levou a cabo a análise dos aspectos propios de cada unha das ocupacións seleccionadas
con anterioridade.

Coa prospectiva do sector fíxose fincapé en coñecer as tendencias, innovacións e
profesiografías, todas elas relacionadas co traballador e coa súa idoneidade para cada unha
das ocupacións.

Co estudo da evolución do sistema produtivo, as tendencias e o posicionamento do
sector e cos datos e a configuración obtida, puideron analizarse as competencias profesionais
para cada unha das ocupacións do estudo emprazadas nas fases das distintas actividades do
proceso produtivo sinaladas graficamente nos fluxogramas do primeiro nivel de análise.

O proceso desenvolvido nesta etapa obtívose, á parte de coas fontes documentais
que se mostran nos anexos, principalmente coa utilización das seguintes técnicas para a
recollida de datos (traballo de campo):

PRODUTOS RESULTADO DO ESTUDO

165


